
TASHKILOTLARI 

DIREKTORLARINING 
JAMOA BILAN ISHLASH 

JARAYONIDA YETAKCHILIK 
KOMPETENSIYALARINI 

RIVOJLANTIRISH
Abdiyeva Fazilat Fayzulla qizi

Mustaqil tadqiqotchi, Maktabgacha ta’lim tashkilotlari
direktor va mutaxassislarini qayta tayyorlash va

ularning malakasini oshirish instituti
ORCID: 0000-0003-4071-7156
Annotatsiya: Mazkur maqola maktabgacha ta’lim tashkilotlari direktorlarining jamoa bilan samarali ishlashida yetakchilik 
kompetensiyalarining o‘rni va ahamiyati, mazmun-mohiyati yoritiladi. Zamonaviy boshqaruv jarayonida maktabgacha 
ta’lim tashkilot direktorlarining jamoa bilan ishlash ko‘nikmalari, ta’limiy jarayondagi yetakchilik salohiyati ham muhim 
omil sifatida qaraladi. Maqolada maktabgacha ta’lim tashkilot direktorlarining jamoa boshqaruvida yetakchilik kompeten-
siyalarining mazmun-mohiyati, ularni rivojlantirish mexanizmlari hamda maktabgacha ta’lim tashkilotlaridagi jamoa bilan 
ishlashda amaliy tavsiyalar ishlab chiqiladi. Bu amaliy tavsiyalar barcha direktorlar uchun tahlil qilish, jamoada tartibni 
o‘rnatishda yordam beradi.

Kalit so‘zlar: boshqaruv, menejment, jamoa, yondashuv, tamoyil, komunikatsiya, rivojlanish, yetakchilik, mexanizm, 
innovatsion boshqaruv, jamiyat.
Abstract: This article discusses the role and importance of leadership competencies in the effective work of directors of 
preschool educational organizations with the team, their content and essence. In the modern management process, the 
skills of directors of preschool educational organizations to work with the team, as well as the leadership potential in the 
educational process, are also considered an important factor. The article discusses the content and essence of leadership 
competencies of directors of preschool educational organizations in team management, mechanisms for their develop-
ment, and practical recommendations for working with the team in preschool educational organizations are developed. 
These practical recommendations will help all directors analyze and establish order in the team.

Key words: governance, management, team, approach, principle, communication, development, leadership, mecha-
nism, innovative management, society.
Аннотация: В данной статье рассматривается роль и значение лидерских компетенций в эффективной работе 
руководителей дошкольных образовательных организаций с командой, их содержание и сущность. В совре-
менном процессе управления важным фактором также считаются навыки руководителей дошкольных образова-
тельных организаций в работе с командой, а также лидерский потенциал в образовательном процессе. В статье 
обсуждаются содержание и сущность лидерских компетенций руководителей дошкольных образовательных орга-
низаций в управлении командой, механизмы их развития и разработаны практические рекомендации по работе с 
командой в дошкольных образовательных организациях. Эти практические рекомендации помогут всем руково-
дителям анализировать и наводить порядок в команде.

Ключевые слова: управление, менеджмент, команда, подход, принцип, коммуникация, развитие, лидерство, 
механизм, инновационное управление, общество.

KIRISH
Bugungi kunda maktabgacha ta’lim tizimida boshqaruv faoliyatiga katta e’tibor va imtiyozlar berilmoqda. 

Shu o‘rinda O‘zbekiston Respublikasining 2020-yil 23-sentabrdagi “Ta’lim to‘g‘risida”gi O‘RQ-637-son [1] Qonuni, 
2019-yil 16-dekabrdagi “Maktabgacha ta’lim va tarbiya to‘g‘risida”gi O‘RQ-595-son [2] Qonuni, O‘zbekiston 
Respublikasi Prezidentining 2017-yil 7-fevraldagi “O‘zbekiston Respublikasini yanada rivojlantirish bo‘yicha 
Harakatlar strategiyasi to‘g‘risida” gi PF-4947-son [13] Farmoni, O‘zbekiston Respublikasi Prezidentining “2022 

PF-60-son [15] Farmoni, 2020-yil 29-oktabrdagi “Ilm-fanni 2030-yilgacha rivojlantirish konsepsiyasini tasdiqlash 
to‘g‘risida”gi PF-6097-son [14] Farmoni, 2019-yil 8-maydagi “O‘zbekiston Respublikasi maktabgacha ta’lim 
tizimini 2030-yilgacha rivojlantirish konsepsiyasini tasdiqlash to‘g‘risida”gi PQ-4312-son  [11] Qarori, 2017-
yil 9-sentabrdagi “Maktabgacha ta’lim tizimini tubdan takomillashtirish bo‘yicha chora-tatbirlar to‘g‘risida”gi 
PQ-3261-son [6] Qarori, shuningdek, O‘zbekiston Respublikasi Vazirlar Mahkamasining 2020-yil 22-dekabrdagi 
“Maktabgacha ta’lim va tarbiyaning davlat standartini tasdiqlash to‘g‘risida”gi 802-son [16] qarori, 2019-yil 
11-iyundagi “Maktabgacha ta’lim tizimiga ilg‘or axborot va pedagogika texnologiyalarini joriy etish chora-tad-
birlari to‘g‘risida”gi 487-son [17], 2019-yil 13-maydagi “Maktabgacha ta’lim tashkilotlari faoliyatini yanada tako-
millashtirish chora-tadbirlari to‘g‘risida”gi 391-son [12] qarorlari hamda mazkur sohaga tegishli boshqa me’yoriy-
huquqiy hujjatlarda belgilangan vazifalarni amalga oshirishda, maktabgacha ta’lim tashkilotlari direktorlarining 
jamoa bilan samarali ishlashida yetakchilik kompetensiyasini shakllantirishda yordam beradi. 

Bugungi kunda maktabgacha ta’lim tizimida olib borilayotgan islohotlar ta’lim tashkilotlari rahbarlaridan 
yangi yondashuvlar va yuqori darajadagi yetakchilik kompetensiyalarini talab etmoqda. MTT direktori nafaqat 
ta’lim jarayonini tashkil etuvchi rahbar, balki pedagoglar jamoasini bir maqsad sari yo‘naltira oladigan yetakchi 
bo‘lishi lozim. Jamoa bilan ishlash jarayonida yetakchilik kompetensiyalarining rivojlanganligi ta’lim sifati, ijti-
moiy-psixologik muhit va tashkilot samaradorligiga bevosita ta’sir ko‘rsatadi.

MAVZUGA OID ADABIYOTLAR SHARHI
Maktabgacha ta’lim tashkilotida boshqaruv bo‘yicha bir qancha tadqiqotchilarning o‘rganishlar olib borishi 

bu boshqaruvda rivojlanishiga olib keladi. Maktabgacha ta’lim tashkiloti direktorlarini jamoa boshqaruvida 
kasbiy sifatlarni bοshqarish masalalari bo‘yicha nazariy manbalar mavjud bo‘lsada, raqamlashtirish muhitida 
Maktabgacha ta’lim tashkiloti direktorlarini jamoa boshqaruvida kasbiy sifatlarni bοshqarish mexanizmini takο-
millashtirish bo‘yicha yetarli darajada ilmiy tadqiqοtlar οlib bοrilmaganligi mazkur sοhada ilmiy tadqiqοtlar οlib 
bοrish zarurligini belgilamοqda.

Maktabgacha ta’lim tashkiloti direktorlarini jamoa boshqaruvida kasbiy sifatlarni bοshqarish masalalari 
bo‘yicha L.M.Ismagilοva, R.Ο.Kalοshina, Y.N.Kulikοva, N.Sh.Mavlonov, S.D.Mukanοva, A.A.Muxatayev, 
T.S.Panina, V.A.Patturin, A.I.Timοshenkο, A.A.Tοlkacheva, Ο.V.Ursοva, N.A.Filinοva, V.K.Xenner hamda 
mamlakatimiz tadqiqotchilari A.Askarοv, U.Begimqulοv, M.Vaxοbοv, R.Djurayev, U.Inοyatοv, K.Karimοv, 
N.Mamadοv, O.Maxmudova, A.Melibayev, M.T.Mirsοliyeva, Ο.Musurmanοva, Q.T.Οlimοv, N.Raxmankulοva, 
Sh.Saidkulοv, D.Sayfurοv, R.Safarοva, F.Tοjiyeva, B.Xοdjayev, T.Xurvaliyeva, D.Shadimetοva, A.Shin, 
N.Shοdiyev, T.Shοymardοnοv, M.Yuldashev, Sh.Qurbοnοvlarning ilmiy tadqiqοtlarida ham bayon etilgan. 

Maktabgacha ta’lim tashkiloti direktorlarini jamoa boshqaruvida kasbiy sifatlarni shakllantirish masalala-
rini o‘rganish boshqaruv faoliyati metodologiyasiga murojaat qilishni, fanlararo tahlil qilish tadqiqot muammosi 
uchun zarur bo‘lgan ilmiy asosni belgilab berishni talab qiladi. 

TADQIQOT METODOLOGIYASI
Maktabgacha ta’lim tashkilotlari direktorlarining jamoa boshqaruvida yetakchilik kompetensiyalarini shakl-

lantirishda bir qancha tushunchalar mavjud. 
Yetakchilik kompetensiyasi – bu rahbarning bilim, ko‘nikma, malaka va shaxsiy sifatlar majmui bo‘lib, u 

jamoani ilhomlantirish, samarali muloqot o‘rnatish va muammolarni hal etishga yo‘naltirilgan faoliyatni ta’min-
laydi. MTT direktorida ushbu kompetensiyalar quyidagi tarkibiy qismlarni o‘z ichiga oladi:

•	 strategik fikrlash;

•	 samarali kommunikatsiya;

•	 jamoani motivatsiyalash;

•	 nizolarni boshqarish;

•	 mas’uliyat va qaror qabul qilish qobiliyati.

Maktabgacha ta’lim tashkilotlarida Jamoa bilan ishlashda direktor yetakchiligining ahamiyati jamoada 
asosan pedagoglar, tarbiyachilar va texnik xodimlardan iborat bo‘lib, ularning hamkorlikda ishlashi ta’lim jara
yonining muvaffaqiyatini belgilaydi. Direktorning yetakchilik uslubi jamoada sog‘lom psixologik muhitni shakl-
lantiradi, xodimlarning tashabbuskorligini oshiradi va professional rivojlanishga undaydi.

Yetakchilik kompetensiyalarini rivojlantirish mexanizmlari asosan maktabgacha ta’lim tashkilot direktor-
larida yetakchilik kompetensiyalarini rivojlantirish quyidagi yo‘llar orqali amalga oshirilishi mumkin:

1.	 Malaka oshirish va treninglar – zamonaviy boshqaruv va yetakchilik bo‘yicha seminar-treninglar tashkil 
etish.

2.	 Mentorlik va tajriba almashish – tajribali rahbarlar bilan hamkorlikda ishlash.

3.	 O‘zini-o‘zi tahlil qilish – refleksiya va o‘z faoliyatini baholash orqali shaxsiy rivojlanish.

4.	 Raqamli boshqaruv vositalaridan foydalanish – jamoa bilan muloqotni samarali tashkil etish va boshqa-
ruvni optimallashtirish.

Maktabgacha ta’lim tashkiloti direktorlarini jamoa boshqaruvida kasbiy sifatlarni shakllantirish masalala-
rini o‘rganish boshqaruv faoliyati metodologiyasiga murojaat qilishni, fanlararo tahlil qilish tadqiqot muammosi 
uchun zarur bo‘lgan ilmiy asosni belgilab berishni talab qiladi. Maktabgacha ta’lim tashkiloti direktorlarini jamoa 
boshqaruvida kasbiy sifatlarni shakllantirish boshqaruv va menejment fanining asosiy toifalari bilan o‘zviy 
bog‘liqdir. Shu munosabat bilan direktorlarning jamoa boshqaruvida kasbiy sifatlarni shakllantirish mohiyatini, 
uning o‘ziga xosligini, tarkibini o‘rganish jamoa boshqaruv faoliyati nazariyasi va amaliyotining ilmiy asoslarini 
tahlil qilishni talab qiladi.

TAHLIL VA NATIJALAR
Adabiyotlar tahlili shuni ko‘rsatadiki, maktabgacha ta’lim tashkilot direktorlarining jamoa bilan ishlashda 

asosiy kompetensiyalarini namoyon qiladi. Bu rahbarning pedagogik jamoani samarali tashkil etish, yo‘naltirish 
va rivojlantirishga xizmat qiladigan bilim, ko‘nikma va shaxsiy sifatlar yig‘indisi hisoblanadi. Maktabgacha ta’lim 
tashkilot direktorlarining jamoa bilan ishlash kompetensiyasi strategic, yetakchilik, kommunikativ, psixologik-
pedagogik, innovatsion, raqamli texnologiyalarni bilishi va refleksiv kompetensiyalarini rivojlantirishga yordam 
beradi. Maktabgacha ta’lim tashkilot direktorlari jamoani boshqarganda jamoada muloqot, rahbarlik salohiyati 
bilimi bilan ajralib turishi kerak. 

Maktabgacha ta’lim tashkilot direktorlarining jamoa boshqaruvini shakllantirish maktabgacha ta’lim tash-
kilotining yutuqlari uchun katta ahamiyatga ega. Shuning uchun ma’naviy-ma’rifiy, pedagogik, ta’lim-tarbiya 
faoliyatini samarali bo‘lishida direktorning salohiyatli bo‘lishi yordam beradi, ta’lim sifatining yuqori bo‘lishi, 
tarbiyalanuvchilarning ta’limiy faoliyatida qiziqishini oshirishida yordam beradi. Ta’lim-tarbiyaning samaradorligi 
hamda maktabgacha ta’lim tashkilot resurslarining yetarli bo‘lishi direktorlarning pedagoglar hamda ota-onalar 
bilan olib borilgan hamkorlik ishlari, uning bilimi eng muhim ahamiyatga ega. 

Maktabgacha ta’lim tashkilot direktorlarining jamoa boshqaruv kompetentligini takomillashtirsh maktab-
gacha ta’lim tashkilotini faolligini oshirish, ish faoliyatini samarali tashkil etish, xodimlarning faolligini oshirish, 
ularga motivatsiya berish, ish faoliyatining yaxshilanishi uchun muhim ahamiyatga ega. 

Direktor kompetensiyasining yetarli bo‘lishi tashkilotning rivojlanishi, uning samarali ish faoliyatining o‘z 
vaqtida bajarilishini, strategic ishlab chiqishni to‘g‘ri rejashtirish kerak. Har bir ishni boshqaruvchi to‘g‘ri taqsim-
lashi va uni ijrosini nazorat qilishi kerak. 

XULOSA VA TAKLIFLAR
Xulosa o‘rnida shuni ta’kidlash joizki, maktabgacha ta’lim tashkilot direktorlarining tashkilotni samarali 

boshqarishi jamoaning ham direktorga bo‘lgan munosabatiga bog‘liq. Direktorning to‘g‘ri qaror qabul qilishi 
va kretiv yondoshishi juda muhumdir. Tashkilotning rivojlanishi uqori darajada bo‘lishi uchun jamoa boshqaruv 
kompetensivligi, bilimi yetarli bo‘lsa maqsadga yetish osonlashadi. Direktorning shaxsiy va ilmiy darajada rivoj
lanishiga uning o‘z ustida ishlashi, moliyaviy va ijtimoiy barqarorligiga ijobiy ta’sir ko‘rsatadi. Maktabgacha 
ta’lim tashkilot direktori jamoa boshqaruv kompetensiyasini rivojlantirishda jamoaning munosabati, ularning ish 
faoliyati va direktorning liderlik faoliyati, boshqaruv ko‘nikmalari, qobiliyati, hamkorlik qobiliyati ish faoliyatida 
ishning samarali bo‘lishiga olib keladi. 

